7. GAIA: NEOLITIKOA
Duela 60.000 urte hedatu egin ginen, Eurasian zehar hedatu ginen eta ehiztari-biltzaile ginen, neolitikoa iritsi zen arte. Ordurarte talde txikietan bizi ginen, orokorrean, 40.000-50.000 urtetan zehar, ehiztari-biltzaile ginen bitartean populazio txikiak zinenez ezberdintzatuz joan ziren. Neolitikoan zehar haziz joango dira populazioak eta nahastuz joango dira, ezberdintzapenak gutxituz joango direlarik. Neolitikoa iritsi zenean orokorrean ezberdintzapen maximoa izan genuen.
Ehiztari biltzaile ginenean, lanaren banaketa bat egongo da normalean emakumean eta umeak batez ere bilketan ibiliko direlarik eta gizonezkoak taldetan elkartuz ehiztariak izango dira. Horrelako populazioen energiaren parterik handiena bilketatik lortuko da eta ehiza konplementu bat izango da.
[image: ]EHIZTARI BILTZAILEAK:
Gaur egun badaude tribu gutxi batzuk ehiztari-biltzaileak direnak oraindik, adibidez ¡Kung tribua, sedentarizatu egin dituzten putzuak zabalduz eta nekazaritza erakutsiz, hobeto kontrolatzeko. Hadza tribua Tanzanian bizi da eta klik motako hizkuntza dute, boisanak dira baita ere, 1000 indibiduo dira eta horietatik herena bizi dira ehiztari-biltzaile bezala. Pigmeo asko ehiztari-biltzaile bezala biziko dira baita ere. ehiztari-biltzaile diren arren, urteko momentu zehatz batetan soilik egiten dute bizitza mota hau.
Beste ehiztari-biltzaile adibide batzuk:
[image: ]
Aipaturiko taldeak Afrikan aurkitu ditzakegu, pigmeoak erdi inguruan kokatzen direlarik.

[image: ]Afrikatik kanpo ere badaude ehiztari-biltzaile taldeak, Malaisian, Australiako iparraldeko aborigen talderen bat (gehienak nekazariak diren arren), oso ezagunak diren Inuitak, ehiztari-biltzaileak (kotxearekin eta abar den arren) eta Filipinetan Aetak aurki ditzakegu, filipinetan eta inguruko lekuetan “Negrito” bezala izendatzen diren talde batzuk, beltzak eta txikiak direnak (pigmoideak). Beraien bizimodua ez da bat ere erraza, oso bizi itxaropen eskasa dutelarik, 15 urtera jaiotako umeen erdiak iristen direlarik.
[image: ]Amerikan ere aurki ditzakegu, oso gutxi diren arren. Amerikako indigenak normalean nekazaritza egin dute, baina batzuk oraindik ehizan eta bilketan darabilte. Brasilen, adibidez, beste inorekin kontakturik izan ez duen tribu bat ikusi da, gehiago egongo direlarik seguruenik.
Andaman uharteetan, Thailandiako kostaldean ia-ia, oso txikiak dira, pigmeoak baino zertxobait handiagoak direnak. Irla nagusietan jada ez dago Andamandarrik, Indiarrak bidali dituztelako bertara.
Zergatik deitzen diogu Neolitikoa?
Nelotikoa abeltzaintza eta nekazaritza agertzeari deitzen zaio, harrizko tresnak agertzen direlako, borobilagoak, leunduta daudenak, hauek beste helburu bat izango dutelarik, uzta jaso, erein, haziak ehotu, nekazaritzarekin erlazionaturiko lanak alegia. Harri berriak sortu zirelako, beraz.
Neolitikoarekin hastean, klima aldaketa oso garrantzitsua gertatuko da. azken bi miloi urtetan zehar, glaziazioen zikloak hasiko dira. 41.000 urte bakoitzeko ziklo bat hasten da, tenperaturako gora eta behera egiten duelarik modu ziklikoan, glaziazioak izango ditugularik. Azken 15.000 urteetan, azken zikloan gaude, parterik hotzena duela 13-12.000 urtetan gertatuko da, tarte honi Yourger Dyas deritzona, eta bat-batean, berriz tenperatura igotzen hasten da, bakarrik 200 urtetan, tenperatura hotzenetatik ia-ia gaur eguneko tenperaturetara igoko delarik. Momentu horretan hasiko gara nekazaritzarekin.
[image: ]
Azken glaziazioa bukatu ondoren, Munduan, momentu berean, modu independentean nekazaritza hasi zen. Tenperatura aldaketarekin basoak eratuko dira, tenperaturak hobeagoak izango dira. Azken glaziazioaren amaieran, apur bat lehenago oso leku gutxi izango dira egokiak, basoekin guretzako, populazio dentsitate oso txikia izango dugu, tenperaturak gora egitean nekazaritzarekin batera populazioak handituko direlarik.
Orain dela 4.000-3.400 urte, gutxi gora behera, basamortuak hedatuko dira eta Saharako basamortua sortuko da. hau, Lurraren ardatzaren mugimenduaren ondorioz sortuko da. orain dela 5.000 urterarte ez zegoen basamorturik, sabana zegoen, urarekin eta zuhaitzekin.
[image: ]
Esan bezala, nekazaritza sortuko da leku askotan momentu berean eta modu independentean, Mesopotamiakoa zaharrena izan arren, oso denbora gutxira Txinan ere sortuko delarik. Mesopotamian gariarekin hasiko dira, Txinan arrozarekin. Ginea berrian baita ere, Amerikan bi edo hiru gune independente izango ditugu.
Honek esan nahi duena da, momentu honetan gure espeziea gai izan zela eta prest zegoela horrelako bizimodua eramateko, eta horretan pentsatzeko.
KULTURA NEOLITIKOEN JATORRIA ETA HEDAPENA:
[image: ]
Ikusten den bezala, Afrikan eta Europan ez dugu nekazaritza gune propiorik. Zerekin hasi ziren nekazaritzan eta abeltzaintzan?
[image: ]Amerikan, adibidez, kalabazarekin hasi ziren. Asian, arrozarekin, aldiz, ekialde hurbilean garia, garagarra, zekalea…









Ekialde hurbilean, Mesopotamian aurkitu dira nekazaritza eta abeltzaintzaren aztarna zaharrenak. Ardia, duela 11.700 urte etxekotu zen, ahuntza ere garai horretan etxekotu zen. Bi hauek, jada, ez dira basatiak izango. Landareen artean, badirudi etxekoratutako lehen landarea ez zela izan garia eta garagarra, pikua baizik.
[image: ]Turkiaren hegoaldean, mugan, Gobekli Tepe aurkitu zen, tenplu bat, eraikin erlijioso bat. Ez dago etxerik, eraikin honen aztarnak tenplu erlijioso bat zela aditzera ematen dute. Eraikin hau, duela 11.500 urtetakoa da. hau izango da erlijioaren garrantziaren lehenengo froga materiala.
Orain dela 11.000 urte, badaukagu beste hiri bat, Jericho, etxeekin eta harresiekin, eta apur bat beranduago, Catal Huyuk hiria aurkituko dugu. Azken honen kasuan, harresirik ez dugu aurkituko eta etxeek ez zuten aterik izango. Teilatutik sartzen ziren etxeetara, jendea teilatuetan zehar mugitzen zelarik, teilatuz teilatu, eta teilatuko zulotxoetatik behera eskailerak izango zituzten. Nekazaritzarekin, beraz, sedentarismoa agertuko zen eta hor daudenez, lapurketa egitea bururatuko zitzaion, etxeak eraikiko zirelarik. Ondoren, gerrak ere hasiko ziren, harresiak agertzearen arrazoi.
Gerrak ez dira, ordea, soilik hemen sortuko.
Badirudi, beraz, etxekotu zen lehenengo landarea, pikua izan zela. Pikuan, fruituak barneko bolatxo batzuk dira, drupeolak deritzenak, pikua bera fruitu faltsu bat delarik. Pikua landatzen bada, hazten den zuhaitza artenokarpikoa da, ez du fruiturik emango, era honetan desberdintzatu egin daitezke.
Jordanian, orain dela 11,500 urtekoak ziren drupeolak aurkitu zituzten, antzuak zirenak, enbrioirik gabekoak, horregatik uste da etxekotutakoak zirela.
Chogha Golan izeneko eskualde batetan, Iranen, aurkitu dituzte orain dela 11.000 urteko aztarna batzuk, hasierako momentu batetakoak zirenak, garagarra landatzen zela frogatzen dutenak. Hasimasiak zirenez oraindik, garagarra basatia izango zen. Landareen haziak aztertu dituzte, beste garai batzuekin konparatu dituzte eta aurreko garaiekiko jangarriak ziren hazien proportzioa handitu egin zela ikusi dute, eta horrekin batera belar txarrak ere emendatu egin zirela ikusi da. Honekin lotu da nekazaritzaren hasiera.
Duela 10.000-9.000 urte, jada garagarraren hazia handiagoa dela ikusi da, hezitutako garagarra delarik hau, etxekotutakoa.
Afrikan, duela 8.000-7.000 urte, oraindik ez zegoen basamorturik Saharan, zelaiak zeuden, baina zelai hauen baldintzak ez ziren optimoak nekazaritzarako. Garai horretan, abeltzainak egongo ziren, batez ere behiekin, baina ez ordea nekazaritzarik. Ondoren, duela 5.000-4.000 urte Saharako basamortua agertuko da eta Ekialde Hurbiletik Afrikara pasatzea zaila izango da, nekazaritza sartzea oso zaila izango delarik. Afrikan ez da sortuko nekazaritza propiorik. [image: ]Lehendabizi, Ekialde Hurbiletik Egiptora sartuko da nekazaritzara, eta ondoren, Nilo ibaiaren bidez Etiopiako lautadetara hedatuko zen.
Populazio mugimendu garrantzitsu bat gertatu zen, populazio konkretu bat, Bantuak, hedatu egingo dira, batez ere nekazaritza dutenak, duela 3.000-4.000 urte. Afrika osoan zehar hedatuko dira. Burdina sortzeko metodoak ere izango dituzte, nekazariak eta abeltzainak izateaz gain.


Europan ere, Ekialde Hurbiletik hedatuko da nekazaritza, ez duelarik izango nekazaritza propiorik. Orain dela 9.000 urte, Ekialde Hurbilean nekazaritza sortu eta 2.000-3.000 urte beranduago, Grezian sartuko da nekazaritza eta bi bide jarraituko ditu: Mediterranear itsasotik hedatuko da bertako irletara eta herrialdetara eta ondoren, barnealdetik, Danubio ibaitik zehar hedatuko da, Europa osoa kolonizatuz joango delarik poliki-poliki.
Nekazaritzarekin batera, kultura berri bat hedatuko da: zeramika. Bi zeramika mota aurkituko ditugu; alde batetik zeramika kardiala, ontziak izango dira, ertzetan markak dituztenak berberetxoekin eta banda linealen zeramika, Europako erdialdetik gorakoa.
Kristo aurreko datak dira:
[image: ]
BP aurkitzen baldin badugu, Before Present da; gaur eguneko data bezala 1950.urtea hartzen da.
Asian, konkretuki Txinan, beste nukleo bat aurkituko dugu, bertan modu independentean nekazaritzarekin hasiko direlarik. Yangtze aztarnategian, duela 9.500 urteko aztarna batzuk aurkitu dituzte eta Ibai horian duela 9.000 urtekoak, zeintzuk nekazaritza hasi zela frogatzen dutenak, arrozarekin hasi zirelarik, baita ere zeramika kultura hasi zela.
Duela 10.300 urteko garau hazi biltegiak aurkitu dituzte baita ere ibai horian, artatxikia ereintzen zutela ikusi da. Hauen itxura artoarena da, baina txikitxoagoak dira.
Modu berean, independenteki, Ginea Berrian, nekazaritzan hasi zirela ikusi da. orain dela gutxirarte nekazaritza Txinatik zetorrela uste zen baina ikusi da modu independentean hasi zela. Duela 10.000 urte, bertako goi-lautadetan taroa eta platanoa ereintzen hasi zirela ikusi da, ura bideratzeko kanalak ere bazituzten, bertako landareak ureztatzeko.
Amerikan ere, modu independentean, landareak ereintzen hasi ziren, batez ere kalabaza eta artoa. Ekuadorren aurkitu dira zaharrenak, baina gutxi gora behera Hego Amerika osoan hasi zen aldiberean.
LEHEN DEMOGRAFI TRANTSIZIOA:
Nekazaritza eta abeltzaintza ezartzeak, elikagaien ekarpen ziurra eta konstantea ekarriko du, hori dela eta populazioen dentsitatea handitu egingo da. horrekin batera, sedentarismoa zela eta herriak eta hiriak sortzen hasiko ziren eta bertako baratzak eta jendea babesteko harresien antzeko egiturak agertzen hasiko ziren.
[image: ]
Elikagai kantitatea ere handiagoa izango zenez, gizartearen geruzapena iritsiko da, ez baitira guztiak elikagaiak batzen egon behar. Beste lanbide batzuk ere agertuko dira, zeramika, etxeak egin behar baitira, adibidez. Honekin batera, lehen demografi trantsizioa emango da. nekazaritza eta abeltzaintzarekin batera, elikagai gehiago daudenez emankortasuna emendatuko da, ume gehiago iritsiz heldutasunera. Elikagai iturria fidagarria denez, konstantea eta handia denez, hilkortasuna ere emendatu egingo da, batez ere, animaliak etxekotuta daudenez, animalien gaixotasunak hartuko baitituzte. Zoonosiak, animaliek transmitituriko gaixotasunak emendatuko dira, epidemiak sortu eta hilkortasuna emendatuko da. Baina emankortasuna emendatzea eta hilkortasuna emendatzea ez dira aldi berean emango; hasieran emankortasun txiki batetik emankortasun handi batetara pasatuko da, ondoren, tarte baten ondoren hilkortasuna emendatuko da. Tarte horretan, populazioak asko emendatuko dira. Guzti honek, osasun egoeraren aldaketa ekarriko du, osasun egoerak txarrera egingo baitu.
[image: ]Nola dakigu hau? Garai horretako hilerrietan dauden eskeletoak analisatu dituzte, konkretuki 5-19 urte bitartekoak gehien bat. Ardatzean ikusten dugun 0a, Neolitikoaren hasiera da; minusean ditugunak Nelotikoaren aurretik egon den hilkortasuna da, oso baxua delarik, eta positiboa, Neolitikoa sartu ondoren, hilkortasuna emendatzen da, ume asko hil direlarik.

Beste adibide honetan, Ameriketan gertaturikoa ikusten dugu, hemen ere hilkortasuna emendatu delarik.
[image: ]
Baina ez da hilkortasuna emendatu soilik, osasunak txarrera egin du. 
[bookmark: _GoBack]Hurrengo adibide honetan, gizonezkoen eta emakumeen femurraren txikitze bat ikusten da, hau da, ehiztari-biltzailetik nekazaritzarako trantsizioan, altuera txikitu da. baliabideak lortzeko lehia handitu egin da nekazaritzan, lehia indibiduala, hau da, indibiduoarena. Ehizan, hautespen naturalak ez ditu bereziki indibiduo batzuk aukeratuko, baina nekazaritzan, ordea bai, txikiak diren indibiduoen alde egingo baitu hautespen naturalak. Hau da, prosezua inbertitzen hasi da.
[image: ]
Gaixotasunak ere ugaritu egin dira, anemia, hortzetako arazoak eta tibiako infekzioak emendatzen dira. Gaixotasun hauen atzean, zoonosiak daude; hau da, animaliek kutsatutako gaixotasunak eta infekzioak.

“T'M TIRED OF HUNTING AND GATHERING, TOO, BUT
NOBODT'S INVENTED GROCERY STORES YEr."

